
საქართველოს სატყეო მეურნეობის სახელმწიფო 

დეპარტამენტის თავმჯდომარის
ბრძანება №10/89 

1997 წლის 24 ივლისი 
ქ.თბილისი 

საქართველოში კონკურსით გასაყიდი ტყეკაფების გამოყოფისა და სალიცენზიო დოკუმენტაციის მომზადებაზე მომსახურეობის ფასის გამოყენების და მისი ფუნქციონირების შესახებ 

საქართველოს პრეზიდენტის 1997 წლის 28 იანვრის N64 ბრძანებულებით მცენარეული რესურსებით /მათ შორის ხე-ტყით/ სარგებლობისათვის ლიცენზიების გაცემა ხორციელდება საუწყებათაშორისო საექსპერტო საბჭოს მიერ ტენდერის საფუძველზე. ამავე ბრძანებულებით დამტკიცებული დებულების “საქართველოში მცენარეული რესურსებით /მათ შორის ხე-ტყით/ სარგებლობის ლიცენზიების მოპოვების წესისა და პირობების შესახებ” შესაბამისად /პუნქტი 3.1/ სატყეო მეურნეობის სახელმწიფო დეპარტამენტი საკონკურსოდ ტყეკაფების გამოყოფასთან ერთად განსაზღვრავს რესურსის გამოყენების ტექნიკურ-ეკონომიკურ მახასიათებლებს, რაც საჭიროებს დამატებით შრომით და მატერიალურ დანახარჯებს. მათი ანაზღაურების მიზნით დგინდება საკონკურსო დოკუმენტაციის ფასი, რომლის მიხედვით სამუშაოს ღირებულების შესაბამისი თანხა ტყეკაფის ფონდის მომხმარებელთა მიერ ჩაერიცხება სატყეო მეურნეობებს. 03.05.47
ამ მიზნით სატყეო მეურნეობის სახელმწიფო დეპარტამენტმა შეიმუშავა მომსახურების ფასი კონკურსით /ტენდერი/ გასაყიდი ტყეკაფების გამოყოფისა და ხე-ტყის რესურსების ათვისების ტექნიკურ-ეკონომიკური მახასიათებლების შედგენის სამუშაოთა შესრულებაზე.

ადგილებზე კონკურსით გასაყიდი ტყეკაფების გამოყოფის და საკონკურსო დოკუმენტაციის მომზადებაზე მომსახურეობის ფასის სწორად გამოყენების და ფუნქციონირების მიზნით ვბრძანებ:

1. აფხაზეთის და აჭარის ავტონომიური რესპუბლიკების სატყეო მეურნეობის დეპარტამენტის თავმჯდომარეებმა, დაქვემდებარებული სატყეო მეურნეობების ხელმძღვანელებმა: 

ა. უზრუნველყონ მცენარეული რესურსებით სარგებლობის სალიცენზიო საუწყებათაშორისო საბჭოს მიერ კონკურსით გასაყიდი ტყეკაფების გამოყოფისა და სალიცენზიო დოკუმენტაციის მომზადების სამუშაოთა შესრულებისათვის დადგენილი ფასის მიხედვით მომხმარებლებთან ანგარიშსწორება /დანართი №1/.

ბ. განახორციელონ კონტროლი აღნიშნული ტყეკაფების გამოყოფის და სათანადო ტექნიკურ-ეკონომიკური მაჩვენებლების შედგენის სამუშაოთა დროულად და ხარისხიანად შესრულებაზე. 

გ. ტყეკაფის ფონდის მომხმარებლებთან ანგარიშსწორებისას საბუღალტრო აღრიცხვის მუშაკთა განსაკუთრებული ყურადღება მიაპყრონ იმ გარემოებას, რომ მომსახურეობის ღირებულება ნაზღაურდება მომხმარებლის მიერ გაუპიროვნებლად თითოეულ კუბ.მეტრზე /ე.ი. როგორც სამასალე, ასევე საშეშე მერქანზე/ და აისახება სამეურნეო /სამრეწველო/ საქმიანობაში, ხოლო საჯირკე გადასახადი /ძირზე გასაყიდი ღირებულება/ ჩაირიცხება სახელმწიფო ბიუჯეტის ანგარიშზე.

დ. მომხმარებლებთან ანგარიშსწორება აწარმოონ მთლიანი თანხის /საჯირკე გადასახდელის/ 25%-ის წინასწარი ჩარიცხვის, ხოლო შემდგომში ტყეკაფების ათვისების შესაბამისად ეტაპობრივად საბოლოო ანგარიშსწორების გზით.

2. აღნიშნული ბრძანების შესრულებაზე კონტროლი დაევალოს სატყეო მეურნეობის სახელმწიფო დეპარტამენტის თავმჯდომარის მოადგილეებს ბატონ მ.დვალს და ბატონ თ.კანდელაკს. 

3. ბრძანება “საქართველოში კონკურსით გასაყიდი ტყეკაფების გამოყოფისა და სალიცენზიო დოკუმენტაციის მომზადებაზე მომსახურეობის ფასის გამოყენების და მისი ფუნქციონირების შესახებ” გატარდეს რეგისტრაციაში დადგენილი წესით. 

4. ბრძანება იურიდიულად ძალაში შევიდეს ბეჭდვით ორგანოში გამოქვეყნების გზით.  

გ.ჯაფარიძე
დანართი 1

მომსახურეობის ფასი
კონკურსით /ტენდერი/ გასაყიდი ტყეკაფების გამოყოფისა და ხე-ტყის რესურსის გამოყენების /ათვისების/ ტექნიკურ-ეკონომიკური მახასიათებლების შედგენის სამუშაოების შესრულებაზე
	№
	ხარჯების სახეები
	ზომის ერთეული
	დანახარჯები
/ლარებში/
	შენიშვნა

	1
	2
	3
	4
	5

	1.

2.

3.

4.

4.

5.
	ძირითადი ხელფასი
დამატებითი ხელფასი /9%/

დარიცხვა ხელფასზე /30%/

სულ ხელფასი დარიცხვით
მასალების ღირებულება
სამივლინებო ხარჯები
სულ ხარჯები
მოგება /10%/

სულ სამუშაოთა ღირებულება
დამატებითი ღირებულების გადასახდი /20%/

მომსახურების ფასი
	კბმ
“

“

“

“

“

“

“

“

“

“
	1.20

0.11

0.39

1.70

0.13

0.17

2.00

0.20

2.20

0.44

2.64
	



